
               
Fasnacht 2010 

 
Es gitt Männer wo uns wiirgglig - kenne fasziniere 
Die wo gräfig gege - s’System düen demonstriere 
Jetz lueged doch das Gsicht - vom Berlusconi a 
Mir wirde sage s’isch - e Schlag gege d’Mafia 

 
E Sürmel, e blöde Siech und z'letscht au no e Trottel 

Die hän nit gnau gwüsst welle - isch dr greeschti Dottel 
doch die hän no öbbis gmeinsam, das sin komischi drei 

die schaffe alli zämme - bi dr Basler Bolitsey 
 

Wie wärs denn mit däre Idee - „das mobile Minarett“ 
Denn hätt jede Mohammedaner genau das wo är wett 

No kasch das Minarettli no - mit Sprängstoff dekoriere 
und aifach wenn’s dr basst - losch das Düürmli explodiere 

 
Jetz löhn die dä Polanski, ooni sich z’scheniere 

E ganzi Zyt in Gstaad vor sich ahne friere 
Ethisch isch das nid korrägd, d’Justiz duet sich blamiere 

Kasch doch nid e Jud, in e Holzhütte interniere 
 

Dr Gérard Lips isch dr nei Bolitseykommandant 
Dä isch vo Ziri also - fascht scho e Immigrant 
Är dringgt e Gay-Pirinha - jo das isch s’harti 

Zämme mit sim Frind - an ere After....workparty 
 

Schloofbroblem sin nid lessig - s’würd is interessiere 
Düen si ame au - zum yyschlooffe gli onaniere 

S’gitt au no e zwaits Rezäbt - es länge glaini Dose 
Pennsch denn sofort yy - muesch’s nei Radio Basel lose 

 
Ziri brucht e neue Name und zwar ain mit Rasse 

Sommerau - hän mir uns dänggt würd prima zu Stadt basse 
E Nameswäggsel isch ächt böimig und no richtig schlau 
Denn Ziri isch im Winter scheisse  - und im Sommer au 

 
Mir hän für e Merz e Voorschlaag und drum folgendes dänggt 
Am Beschte wärs wenn me - dr Gaddafi aifach verschänggt: 

 
S’Hirni düen mir dr psychiatrische Klinik gee 

Denn so ne granggi Masse hän au die deert no nie gsee 
 

Denn hätt das lame Gsicht sehr gärn - dr Boxclub Basel gnoo 
Die hätte gärn öbbis neus - zum aifach fescht drischloo 

 
Mit em Härz vo däm Affi - hän mir kaini Bedängge 

Denn wo kai Härz umme isch - kasch au kains verschängge 
 

Gäld hett’r au viel, Milliarde, e knabbi Schetzig 
Das bykunnt dr Schwiitzer Staat - wäge grober Ehrverletzig 

 
Si Sohn düen mir verpagge und de Gänfer schängge 

Denn könne die dä, vo uns us, in ihrem Lac versängge 
 

Si Umhang würde mir - em Hampe Gass no überloo 
So e farblose Fummel würd däm doch am beschte stoo 

 
Dr Keerper isch für e ‚von Hagens’ für Körperwälte 

E Tyrann als Plastinat - wär exklusiv und sälte 
 

D’Brille goht noch Italie - die mien mir nid verstegge 
No cha dr Berlusconi -  si gschlages Gsicht abdegge 

 
Sogar dr Steinbrück isch - uff dr Gschängglischte derby 

E paar Kamel für ihn und sini dummi Kavallerie 
 

Die libyschi Wüeschti bykunnt dr Bundesroot - das isch fair 
Denn hoggt halt im Bundeshuus - no e Wüeschti mehr 

 
Dr Huet, so finde mir, würd am Hansruedi Merz guet stoo 

No cha är dä ändligg zieh - und dr Bundesroot verloo 
 

Dr Gaddafi dä isch jetzt verschänggt - mir hän viel über ihn 
glacht 

Drum göhn mir zwei jetzt au...... und winsche „scheeni 
Fasnacht“ 

 
 

Wottsch au by uns bänggle? 
Schigg doch aifach e Brief in unser Boschtfach 

